
KAPAU KO E TOKOTAHA KOE ‘OKU (PE NA’E) ‘IKAI HAO NOFO’ANGA ‘I HE SITI PEA 

MO E KAUNITĪ ‘O HONOLULÚ ‘e malava pē ke uesia ‘e he me’a ni ‘a ho’o totonú 

 
Na’e ‘osi a’utaki foki ha vete’anga ‘o e palopalemá ‘o ha hopo kalasi mamahi’anga tatau ‘a ia na’e ‘omai ia ‘e he 

ngaahi taautaha ‘a ē ‘oku (pe na’e) ‘ikai hanau nofo’angá ‘o fakafepaki ki he Siti pea mo e Kaunitī ‘o Honolulú.  

Ko e ngaahi taautaha ko ‘ení na’a nau tukuaki’i na’e hanga ‘e he Sití ‘o foaki ‘a e koloa ‘a e ngaahi taautaha ko ia 

‘oku ‘ikai hanau nofo’angá pea mo e ngaahi fāmilí ‘i he lolotonga ‘a hono fakahoko ‘o e ngaahi kupu’i lao ‘o e 

ongo Siti ‘e uá:  Kupu’i Lao ki hono Tauhi ‘o e Koloa (SPO), pea mo e Kupu’i Lao Fakatupu Maumau Lao he 

‘Alu’anga Tangata he ve’e Hala Pule’anga (SNO) (‘oku taku ia ‘i lalo ko e “SPO/SNO Fakangāue’i’aki ‘a e Laó” 

pea ‘i he ngaahi taimi ‘e ni’ihi ‘oku fa’a taku ki ai ‘o ‘ikai ke fōmolo ‘o pehē ko e “ngaahi tafi” pe ko e “sweeps”) 

pea ko hono foaki ko ia ‘o e koloa ko iá ‘oku ne maumau’i ai ‘e ia ‘a e totonu ‘e ua ‘i he Konisitūtone ‘a e U.S.: 

ko e totonu fakafepaki ki hano to’o ta’e ‘uhinga lelei ‘o ha koloa ‘i he malumalu ‘o e Fakalelei Konisitūtone hono 

Fā pea mo e totonu fakafepaki ki hano puke ha koloa ‘o te’eki ke fakahoko ki ai ‘a e founga ‘o e laó ‘i he 

malumalu ‘o e Fakalelei Konisitūtone hono Tahafā. 

 

KO E HĀ NAI HA ME’A ‘OKU ‘OMAI ‘E HE 

VETE’ANGA PALOPALEMÁ? 

 

Kuo ‘osi felotoi ‘a e Sití mo e Kaunitī ‘o Honolulú ki he ngaahi me’a ‘oku hā atu ‘i laló ‘i he taimi ko ia 

‘oku ne fakahoko ai ‘a e SPO/SNO Fakangāue’i’aki ‘a e Laó (pea ‘oku ‘i ai pea mo e ngaahi fakamatala 

makehe ‘a ia ‘oku lava ke ma’u atu ‘i he http://tinyurl.com/acluhawaii-homeless ): 

 
1)    Ki mu’a ‘a e SPO/SNO Fakangāue’i’aki ‘a e Laó: Feinga ke ‘ilo pē ko fe’ia e taimi ‘e 

fakangaue’i ai ‘a e laó (‘a ia, ko e taimi ‘eni ‘e fakahoko ai ‘e he Sití ‘a e ngaahi tafí) ‘aki ‘a 

‘enau ‘alu ki he http://www.honolulu.gov, pe ko e fakafou ‘i ha ngaahi faingamālie ‘e ni’ihi ‘a ē 

‘oku malava ke ma’u ‘o fakafou ‘i he uepisaiti ‘a e ACLU (ngaahi fakaikiiki at 
http://tinyurl.com/acluhawaii-homeless ). 

 
2)   ‘I he kamata’anga ‘o e SPO/SNO Fakangāue’i’aki ‘a e Laó : Kapau ‘oku ke feinga ke ‘ave ‘a 

ho’o ngaahi ‘ū me’á, ‘e ‘i ai ‘a e miniti ‘e 30 ke ke fakahoko ai; tatau ai pē kapau ko ho’o ngaahi 

‘ū me’á ‘oku ‘i ha paaka ‘i ha hili ‘a e ngaahi houa ‘oku tapuni aí, ‘oku ‘i ai ‘a ho’o miniti ‘e 30 ke 

ke fetukutuku ai, pea ‘e ‘ikai leva ke fai hano fekau’i koe ke ke hā ‘i ha fakamaau’anga, puke koe 

‘o fakahū pilisone pe ko hono faka’ilo koe ki ho’o ‘i he paaká hili ‘a e ngaahi houa tapuní ‘i he 

lolotonga ‘o e vaha’a taimi miniti ‘e 30. 

 
3)  ‘I he lolotonga ko ia ‘a e SPO/SNO Fakangāue’i’aki ‘a e Laó : He’ikai ke lava ‘e he Sití ke ne 

laku ‘o fakata’e’aonga’i ‘a ho’o ngaahi ‘ū me’á (neongo ai ‘oku ‘i ai pē ha ngaahi me’a makehe – 

‘e lava ‘e he Sití ia ke ne laku ha ngaahi me’a ‘i he taimi pē ko iá – ‘o hangē ko e vevé, lolo 

mīsiní, pea mo e ngaahi kapa fana sipuleí, pea ‘oku ‘i ai ‘a e lisi kakato ‘o e ngaahi me’a ko ‘enís 

‘oku malava ke ma’u atu ‘i he http://tinyurl.com/acluhawaii-homeless ).  Makehe ange mei aí, 

‘oku fatongia’aki ‘e he Sití ke ne tauhi ‘a e me’a kotoa pē.  Kapau leva ‘oku ‘i ai ha’o me’atokoni 

‘a ē ‘oku ‘ikai ke lava ‘o tolongá (‘o hangē nai ko e me’atokoni ‘oku fiema’u ke tuku ‘aisí, hangē 

ko e hu’akau pe ko e kakano’i manu), ‘oku fatongia’aki leva ‘e he Sití ke tuku pē ai kae ‘oua leva 

kuo ‘osi ha si’isi’i taha’aki ha houa ‘e taha koe’uhí kae lava ‘e he tokotaha ha’aná ‘o ma’u 

faingamālie ke ne ‘ave ai.  ‘I he hili ‘a e houa ‘e tahá, ‘e malava leva ‘e he Sití ia ke ne laku.  ‘Oku 

fatongia’aki ‘e he Sití ke ne tauhi ‘a e ngaahi me’a kehé, ‘o kau ai ‘a e ngaahi me’a hangē ko e 

ngaahi tēniti, ngaahi vala, mo e ngaahi pasikala. 

4)  ’I he hili ko ia ‘a e SPO/SNO Fakangāue’i’aki ‘a e Laó : ‘E hanga leva ‘e he Sití ‘o tauhi ho’o 

koloá ‘i ha ‘aho ‘e 45.  Kapau he’ikai ke ke malava ke ke totongi ‘a e pa’anga ko ia ‘oku fiema’u 

ke fakafoki mai ‘aki ‘a ho’o koloá, pea mo ke fakamo’oni’i ‘a ho’o ta’emalavá, ‘i he malumalu ‘o 

e tauteá ‘o kapau te ke loi, ‘e malava pē ke ke fakafoki atu ‘a ho’o koloá ‘o ‘ikai te ke totongi ha 

fa’ahinga pa’anga.  ‘E malava pē ke ke fakafoki atu ‘a ho’o koloá faka’angataha pē, pe ko ho’o 

toutou fetuku, kaekehe pē ‘oku ke fakahoko ‘eni ‘i loto ‘i he ‘aho ‘e 45 mei he ‘aho na’e to’o ai 

meiate koe. 

 
’E malava pē ke toe ma’u atu ha ngaahi fakamatala ‘o toe lahi ange, ‘o kau foki ai pea mo e Felotoi ki he 

Vete’anga ‘o e Palopalemá ‘i he keisi ko ‘ení pea mo e tu’utu’uni ‘a e Fakamaau’angá ‘a ē ‘oku ne ‘omai ai ‘a e 

tu’utu’uni aofangatuku ki ha fa’ahinga tautea kuo fai ki ai ha felotoi ‘i he tu’utu’uni ‘o e hopó ‘a ia ‘e malava ia 

ke ma’u atu ‘i he http://tinyurl.com/acluhawaii-homeless . 

 
Ko e fa’ahinga tu’utu’uni vete’anga palopalema fakatokolahi pehe ní ‘oku ‘ikai  ke ne ‘omai ‘e ia ha pa’anga ki 

he ngaahi maumaú ma’ae kakai ‘a ē na’e fakata’e’aonga’i ‘a ‘enau koloá (tukukehe ‘a e fa’ahinga na’e 

fakahingoa kinautolu ‘i he hopó ko e kau talatalaaki pea mo ha fa’ahinga kehe).  Kaekehe, kapau leva ‘oku ke 

tui ‘oku fai ‘e he Sití ‘i ha founga hala ‘a hono fakata’e’aonga’i ‘a ho’o koloá, ‘e lava pē ke ke faile ha’o hopo 

mo kinautolu, pe ko ha’o faile ha’o ‘eke ki he Sití.   Ko e foomu ko ia ‘oku fai’aki ‘a e ‘eké is ’e lava ke ma’u 

atu ia ‘i he http://tinyurl.com/acluhawaii-homeless . 

 
KO HAI ‘OKU 

FAKAKAU MAI KI AÍ? 

 
‘I hono fakalūkufuá ‘oku fakakau koe ‘i he vete’anga palopalema ‘o e fa’ahinga hopo fakatokolahi pehe nÍ ‘o 

kapau ko e tokotaha koe na’e ‘ikai ke ‘i ai hao nofo’anga he taimi ko iá pe ko e tokotaha pehē pē koe ki mu’a 

pea na’e to’o meiate koe ‘a ho’o koloá pea na’e fakata’e’aonga’i ia ‘e he Sití mo e Kaunitī ‘o Honolulú. 

 
KO E NATULA ‘O HONO HA’I FAKATAHA 

‘O E VETE’ANGA PALOPALEMÁ 

 
Ko ‘ene taimi pē kuo aofangatuku ai ‘a hono vete’anga ‘o e palopalemá, kapau leva ko ha mēmipa koe ‘o ha 

fa’ahinga kalasi, kuo pau pe ke ha’i koe ki hono ngaahi tu’utu’uni fakafiemālié pea mo ha ngaahi ‘eke ‘oku ke 

ma’u ma’ae tu’utu’uni fakafiemālié ‘a ē ko ē na’e pe ‘oku ‘omai ke fakafepaki’i’aki ‘a e Sití ‘e ta’ofi ia. 

 
KO E NGAAHI FAKAFEPAKI KI HE 

VETE’ANGA ‘O E PALOPALEMÁ 

 
‘E malava pē ke fai ha’o fakaanga pe ko ha’o fakafepaki ki he vete’anga palopalema kuo fai ‘a hono fokotu’u 

maí ‘o kapau ‘oku ke fakakaukau ‘oku ‘ikai ke hangamālie ia pea mo ho’o fakakaukaú. Ke ke malava ‘o fai 

peheé, kuo pau ke ke  faile  ha fakafepaki tohi ki he Fakamaau’angá ‘i ’Okatopa ‘aho 7, 2016, at the following 

address: Clerk of Court, U.S. District Court, 300 Ala Moana Blvd., Honolulu, HI, 96850. 

 
Hanga ‘o fakakau ‘a e hingoa mo e fika ‘oku ‘i he keisí ‘a ia ‘oku ‘oatu ‘i laló ‘i ha’o fa’ahinga fetu’utaki pē 

pea mo e Fakamaau’angá: Martin, et al. v. City and County of Honolulu, Civil No. 15-00363 HG-KSC. 

 
‘E fakahoko ‘e he Fakamaau’angá ha hopo ‘i he ’aho 28 ‘o ‘Okatopá, 2016, ‘I he taimi 9:00 pongipongí , ke 

fai ai ‘a hono vakai’i pe ko e vete’anga ‘o e palopalemá ‘oku lelei ki he ongo tafa’akí, ‘uhinga mālie, pea mo 

fakafiemālie foki.  Ko e hopó ‘e fakahoko ia ‘i hono fakamaau’i ‘e he Fakamaau Polisi ‘a e U.S. ko Kevin S.C. 

Chang ‘i he Fale Hopo Fika 7 ‘i he Fakamaau’anga Fakavahefonua ‘a e United States ‘i he tu’asila ko ia ‘oku hā 

atu ‘i ‘olungá.  Ko e kau mēmipa kotoa pē ‘o e kalasí ‘oku ‘i ai ‘a ‘enau totonu ke nau kau he hopó.  Ko e ‘aho 

hopó ‘e malava pē ke liliu ia ‘i ha fa’ahinga taimi pē, pea ko ia ai ke ke fetu’utaki ki he Kalake ‘o e 

Fakamaau’angá pe ko e tokotaha fale’i ‘o e kalasí ‘i he ACLU ‘o Hauai’i, office@acluhawaii.org, (808) 522-

5908, pe ko e P.O. Box 3410, Honolulu, HI 96801, ke fakapapau’i ‘a e ‘aho hopó.  ‘E malava pē ke ke toe 

fetu’utaki ki he tokotaha fale’i ‘o e kalasí ‘o felave’i pea mo e vete’anga ‘o e palopalemá. 

Ko e tokotaha fale’i ko ia ‘o e kalasí ‘e malava pē ke ne hanga ‘o ue’i ‘a e Fakamaau’angá ki hano foaki ange ha 

totongi ma’ae kau loeá ki he ngāue ‘oku nau fakahoko ‘i he keisi ko ‘ení.  ‘E malava pē ke fakahaa’i mai ‘e he 

Fakamaau’angá ‘a e ngaahi totongi fakafelave’i ko ‘ení ‘i ha hili ia ‘a hono fanongoa ‘a hono tali aofangatuku ‘o e 

vete’anga ‘o e palopalemá pea ‘e malava pe ke ‘ikai ke toe fai hano hopo’i ‘a hono tali ko ia ‘o e ngaahi totongí.   

Ko e kole ko ia ki he totongi ‘a e tokotaha fale’i fakakalasí ‘e paaki atu ia ‘i he uepisaiti ‘oku hā atu ‘i laló hili pē 

ia ha taimi nounou mei hono fakahū atu ki he Fakamaau’angá: http://tinyurl.com/acluhawaii-homeless . 
 

 
 

Ko e 

fanongonongo 

Fakalao 

 
Kapau ‘oku ke pe na’a ke hoko ko e tokotaha ‘ikai hao nofo’anga ‘i he 

Sití mo e Kaunitī ‘o Honolulú, ‘e malava pē ke uesia ‘a ho’o ngaahi 

totonú ‘e he fanongonongo ko ‘ení. 

